
  Kata Pengantar


  
    
      Salam Hormat, Salam Sejahtera dan Salam 1Malaysia.
    


    
      

    


    
      Dengan ucapan penuh kesyukuran di atas keizinan-NYA, saya amat berbesar hati dengan kelahiran buku “Citra Kokurikulum” hasil usaha Pusat Kokurikulum, Universiti Tun Hussein Onn Malaysia (UTHM). Saya mengucapkan setinggi-tinggi tahniah khususnya kepada kepimpinan Pusat Kokurikulum dan semua individu-individu yang bertanggungjawab di atas kejayaan ini. Saya juga mengalungkan ucapan syabas dan tahniah di atas komitmen dan inisiatif yang dizahirkan.
    


    
      

    


    
      Falsafah Pendidikan Kebangsaan memberi fokus kepada melahirkan insan yang seimbang daripada segi jasmani, emosi, rohani, intelek dan sosial. Dalam bidang penulisan akademik, agak kurang buku yang mengutarakan tema melahirkan modal insan yang seimbang dalam memenuhi tuntutan masyarakat dan negara. Kebanyakan pembaca berpendapat bahawa banyak buku ditulis adalah mengkhusus berdasarkan bidang. Oleh itu, saya seperti yang dimaklumkan bahawa “Citra Kokurikulum” bertujuan dicipta untuk menampung kekurangan tersebut. Apatah lagi bidang ilmu yang cuba diangkat oleh para penulis ialah berhubungan dengan kokurikulum di Institusi Pengajian Tinggi khususnya kokurikulum di Universiti Awam. Ia merupakan satu bidang yang kadang kala menimbulkan polemik dalam kalangan ahli akademik mahupun masyarakat. Kokurikulum kerap dianggap sebagai membuang masa, boleh mendatangkan kecederaan, terdedah dengan elemen tidak sihat seperti merokok, meletihkan tubuh badan dalam kalangan mereka yang menyertainya. Namun, buku ini boleh mengubah persepsi negatif terhadap kokurikulum.
    

  


  
    

  


  
    
      Individu-individu yang menjadi penulis “Citra Kokurikulum” adalah merupakan mereka yang terlibat langsung dalam program-program kokurikulum itu sendiri. Perkongsian pengetahuan dan pengalaman mereka berkaitan dengan sukan, kebudayaan, sastera liberal, khidmat komuniti, kepimpinan, pengucapan awam, keusahawanan, daya usaha dan inovasi dan kesukarelawanan (badan beruniform) dapat dijadikan sandaran bahawa kokurikulum dapat menjadi wadah penerapan dalam membangunkan Kemahiran Berfikir Aras Tinggi (KBAT) dalam kalangan mahasiswa.
    


    
      

    


    
      Semoga manfaat yang diperoleh menerusi buku ini menjadi realiti dalam membangunkan insan dengan kita turut mendukung peranan dan fungsi kokurikulum sebagai pelengkap kepada kurikulum. Nawaitu kita, untuk memajukan anak bangsa demi keharmonian masyarakat dan negara. Ibarat bidalan lama, ‘Bulat air dek pembetung, bulat kata dek muafakat,’ dan ‘bersatu kita teguh, bercerai kita roboh.’
    


    
      

    


    
      Sekian terima kasih.
    


    
      

    


    
      “DENGAN HIKMAH KITA MENEROKA”
    


    
      

    


    
      

    


    
      PROF. DATUK DR. MOHD NOH DALIMIN
    


    
      Naib Canselor, Universiti Tun Hussein Onn Malaysia
    


    
      

    

  


  Prakata


  
    
      Syukur ke hadrat Allah SWT dengan izin-Nya, buku sulung Pusat Kokurikulum Universiti Tun Hussein Onn Malaysia (UTHM) dapat diterbitkan. Kami menginsafi bahawa ilmu, idea dan cetusan rasa yang dimiliki sewajarnya dikongsi bersama dengan para pembaca dan yang lebih utama gerak kerja kami di Pusat Kokurikulum UTHM dalam menghasilkan buku ini mendapat keredaan Allah.
    


    
      

    


    
      Bertitik tolak daripada kesedaran tersebut, kami sedaya upaya mengutarakan segala pengalaman, ilmu dan kemahiran untuk pelajar dan pembaca budiman secara tulus ikhlas dan penuh kebertanggungjawapan. Oleh itu, corak penulisan buku ini diolah berdasarkan kisah benar yang telah dilalui dan dirasai oleh para penulis. Pastinya pengisian buku ini membawa impak yang sangat signifikan dalam bidang kokurikulum dan masyarakatnya lantaran para penulis merupakan Ketua Jabatan yang berkhidmat di Pusat Kokurikulum UTHM.
    


    
      

    


    
      Sebagai Ketua Jabatan Keusahawanan dan Daya Usaha dan Inovasi, Ketua Jabatan Sukan, Kebudayaan dan Sastera Liberal, Ketua Jabatan Khidmat Komuniti, Kepimpinan dan Pengucapan Awam dan Ketua Jabatan Kesukarelawanan, mereka adalah sumber yang autentik untuk mengupas peranan dan faedah berkokurikulum, signifikan kokurikulum terhadap pembangunan nilai, kemahiran insaniah dan penghasilan Holistic Student Development (HSD).
    


    
      

    


    
      Di samping itu juga merekalah personel yang layak berbicara berkaitan hubungan kokurikulum dalam memasyarakatkan mahasiswa, menyatapadukan dan mengintegrasi rakyat Malaysia, mencerakinkan pemimpin dan pengikut, menilai watak dan perwatakan dalam gelanggang pertandingan lisan dan kontradiksi idea yang sekali gus mengorganisasi modal insan kelas pertama. Mereka adalah saksi mata yang melihat secara nyata peranan kokurikulum sebagai pelengkap kepada kurikulum dalam wadah kelahiran individu yang mempunyai pengintegrasian jasmani, emosi, rohani, intelek dan sosial.
    


    
      

    


    
      Bagi menambah keceriaan dalam membaca buku ini, pendekatan yang kami ambil ialah integrasi penulisan akademik dan naratif dalam penulisan novel. Semoga buku ini menjadi sumber inspirasi dan hiburan serta menjadi sumber rujukan kepada para penyelidik glokal dan glokal. Selanjutnya, kami berkasad untuk terus istiqamah dalam menerbitkan buku, buletin, newsletter dan risalah maka kritikan membina daripada pembaca sangat kami alu-alukan.
    


    
      

    


    
      Dalam melengkapkan dan mewarnai penulisan buku ini, pengalaman staf Pusat Kokurikulum turut diangkat untuk dikongsi bersama pembaca. Sekalung penghargaan ditujukan kepada staf yang terlibat.
    


    
      

    


    
      Aspirasi insan dan ukhwah menerusi kokurikulum.
    


    
      Sekian, Wasalam.
    


    
      

    


    
      

    

  


  
    

  


  BAB 1

  Kokurikulum Pemangkin Pelajar Holistik: Fantasi atau Realistik


  
    

  


  PEMBANGUNAN PELAJAR HOLISTIK



  
    
      Mampukah para pendidik di Malaysia melahirkan pelajar yang holistik? Adakah sistem pendidikan di Malaysia merupakan wadah terbaik dalam merealisasikan keinginan rakyat Malaysia supaya lebih ramai pelajar yang menjadi modal insan sempurna? Dalam konteks pembangunan pelajar holistik sebagai modal insan sempurna, adakah harapan tersebut satu yang realistik atau fantasi? Untuk menjawab semua soalan yang dikemukakan, adalah lebih baik, maksud pelajar holistik diperjelaskan untuk kefahaman bersama. Pelajar holistik ialah pelajar yang mempunyai keupayaan minda, psikomotor, rohani, emosi dan sosial secara berintegrasi dan bersepadu. Menurut Donahoo (2008), konsep pembangunan pelajar holistik berfokuskan kepada perspektif berpusatkan pelajar yang termasuk menghadiri dengan keperluan intelektual, fizikal dan rohani mereka. Dengan kata lain menggunakan kerangka konsep 4C framework iaitu “culture, curriculum, cocurriculum, and community” untuk memastikan pembangunan pelajar holistik adalah kekal holistik dan berpusatkan pelajar.
    


    
      

    


    
      Apabila berbicara berkaitan elemen minda, psikomotor, rohani dan emosi yang cuba dibangunkan dalam kalangan pelajar di Malaysia, elemen-elemen tersebut telah pun terangkum dalam Falsafah Pendidikan Kebangsaan (FPK). FPK telah menyebut bahawa,
    

  


  
    

  


  
    “Pendidikan di Malaysia adalah satu usaha berterusan ke arah memperkembangkan lagi potensi individu secara menyeluruh dan bersepadu untuk mewujudkan insan yang seimbang dan harmonis dari segi intelek, rohani, emosi dan jasmani berdasarkan kepercayaan dan kepatuhan kepada Tuhan. Usaha ini adalah bagi melahirkan rakyat Malaysia yang berilmu, bertanggungjawab dan berkeupayaan mencapai kesejahteraan diri serta memberi sumbangan terhadap keharmonian dan kemakmuran masyarakat dan negara.”

  


  
    

  


  
    
      Secara analoginya, dengan berpegang kepada FPK tersebut, pendidik perlu memastikan bahawa pelajar yang dihadapi sama ada dalam proses pembelajaran dan pengajaran di dalam atau di luar kelas adalah pelajar yang boleh berfikir dengan baik, mempunyai tubuh badan yang sihat, emosi yang stabil dan mempunyai perasaan rohani yang kudus. Oleh itu, apabila seseorang pendidik itu mengajar, dia perlu mengajar untuk merangsang minda pelajarnya dengan kaedah pengajaran yang berkesan serta latihan yang mencukupi, melakukan gerak-gerak fizikal supaya pelajarnya sihat, memberi sentuhan kasih sayang supaya emosi pelajarnya tidak terganggu dan sentiasa menasihati pelajarnya supaya pelajar yang diajarnya sentiasa menjiwai amalan rohani yang mulia selaras dengan tuntutan agama.
    


    
      

    


    
      Menarik untuk difikirkan ialah adakah pendidik yang sedang mengajar di dalam kelas berupaya untuk melakukan proses pembangunan individu secara menyeluruh dan bersepadu semasa pengajaran di dalam kelas? Bagi menjawab persoalan tersebut, memadailah untuk kita mengimiginasikan tentang situasi pembelajaran dan pengajaran yang sedang dilaksanakan oleh seorang pendidik yang mengajar kursus matematik di dalam sebuah kelas. Bayangannya, ‘Sebaik sahaja pendidik tersebut berada di dalam kelas, beliau pun memaklumkan bahawa tajuk yang ingin diajar pada masa itu ialah Algebra. Seterusnya pendidik tersebut menerangkan konsep dan formula Algebra. Sedang beliau mengajar ada pelajar bertanya atau minta ulang penerangan konsep dan formula Algebra. Pendidik tersebut sekali lagi menerangkan konsep dan formula Algebra. 20 minit berlaku. Pendidik tersebut mengemukakan dan menerangkan satu atau dua contoh soalan latihan. Pelajar angkat tangan lagi. Minta ulang lagi. Pendidik pun ulang. 40 minit telah berlalu. Masuk minit ke-41 pendidik memberi lima soalan latihan untuk diselesaikan sendiri oleh pelajarnya. Pendidik berjalan ke sekeliling kelas melihat pelajarnya membuat latihan. Seorang pelajar sebelah hadapan mengangkat tangan untuk minta tunjuk ajar secara personal. Pendidik tadi membantu pelajar tersebut. Kemudian, seorang lagi pelajar sebelah belakang pula mengangkat tangan dan dibantu sehingga selesai. Begitulah seterusnya, seorang lagi pelajar mengangkat tangan dari sebelah kiri kelas pula. Selesai. Seterusnya seorang lagi mengangkat tangan, dari sebelah tengah pula kali ini. Belum sempat untuk pendidik tadi pergi ke pelajar sebelah tengah, masa pun tamat. Di luar kelas telah ada pendidik lain menunggu untuk mengajar kursus seterusnya. Pendidik tadi pun tergesa-gesa meninggalkan kelas, salam pelajarnya pun hanya disambut di dalam hati. Daripada situasi tersebut, pendidik Matematik tadi telah berjaya mengajar dan membangunkan aspek minda pelajarnya. Persoalannya di mana proses pembelajaran dan pengajaran daripada segi emosi, rohani apatah lagi psikomotor. Dirumuskan pendidik selalunya tidak berkesempatan untuk melaksanakan pembangunan elemen intelek, rohani, emosi dan psikomotor secara bersepadu semasa di dalam bilik darjah. Begitulah lazimnya, walaupun sebenarnya, pendidik yang inovatif dan kreatif mampu melaksanakan penyepaduan tersebut. Bagaimana pula di luar bilik darjah? Bercakap tentang proses pembelajaran dan pengajaran di luar darjah, kokurikulum adalah wadahnya. Timbul sekali lagi persoalan, adakah kokurikulum merupakan satu wadah yang boleh digunakan untuk melakukan proses pengajaran secara bersepadu elemen intelek, emosi, rohani dan psikomotor dalam kalangan pelajar?.
    


    
      

    


    
      Adakah semua pendidik melaksanakan proses pembelajaran dan pengajaran dengan mengintegrasikan elemen intelek, emosi, rohani dan psikomotor? Dalam menjawab soalan ini, kajian yang dijalankan oleh Amira Sariyati Mohd Fadzil (2011) dan Azhani Omar (2008) mendapati pendidik kurang menerapkan nilai semasa proses pengajaran dan pembelajaran berlaku di dalam bilik darjah. Nilai adalah elemen yang wujud dalam pengertian rohani. Oleh itu dapatan kajian tersebut, jelas menunjukkan guru kurang usaha untuk merealisasikan inti pati Falsafah Pendidikan Kebangsaan yang menekankan hasrat untuk mewujudkan insan yang seimbang dan harmonis daripada segi jasmani, emosi, rohani dan intelek. Bagaimana pula dengan kokurikulum yang pembelajaran dan pengajarannya berlangsung juga di dalam bilik darjah?.
    


    
      

    


    
      
        Pelan Strategik Pengajian Tinggi Negara Fasa 1 (2007-2010) dan Pelan Strategik Pengajian Tinggi Negara Fasa 2 (2011-2015), menerusi Projek Agenda Kritikal (CAP) telah menyenaraikan Pembangunan Holistik Pelajar atau lebih dikenali dengan Holistic Student Development (HSD) sebagai satu agenda kritikal yang perlu diselesaikan oleh IPT di Malaysia. Di peringkat awal, Pembangunan Pelajar Holistik telah dipertanggungjawabkan kepada pusat di Institut Pengajian Awam (IPT) yang mentadbir urus kokurikulum, sebagai contohnya di UTHM ialah Pusat Kokurikulum. Pusat Kokurikulum UTHM menjawab dan mengemukakan bukti-bukti program yang berobjektifkan membangunkan pelajar secara holistik apabila diaudit oleh Kementerian Pengajian Tinggi pada masa itu.
      


      
        Bermula pada tahun 2014, tanggungjawab pembangunan holistik pelajar tidak lagi difokuskan kepada pusat di IPT yang bertanggungjawab kepada kokurikulum sahaja. Tanggungjawab tersebut juga dipikul secara bersama oleh semua pusat-pusat yang terdapat di sesebuah IPT. Antaranya dalam konteks UTHM seperti Fakulti, Pusat Pengajian Siswazah, Pusat Sukan, Pusat Islam, Pejabat Hal Ehwal Pelajar, Pusat Kemajuan dan hubungan Alumni, Pejabat Antarabangsa, Kolej-Kolej Kediaman dan Pusat Perhubungan Industri dan Masyarakat. Transformasi dalam pembangunan holistik pelajar ini telah dinyatakan dalam beberapa siri mesyuarat yang dipengerusikan oleh Profesor Dato’ Dr. Shatar bin Sabran, Timbalan Naib Canselor Hal Ehwal Pelajar dan Alumni, Universiti Putra Malaysia (UPM), menerusi Jawatankuasa Pembangunan Pelajar Holistik peringkat negara yang telah berlangsung bermula penghujung 2013 hingga awal tahun 2014.
      


      
        

      


      
        Hasil mesyuarat dan bengkel yang telah dihadiri oleh wakil-wakil Institut Pengajian Tinggi Awam (IPTA) seluruh negara telah berjaya menggubal Model Pembangunan Holistik Pelajar IPT di Malaysia. Model tersebut mengenengahkan lima elemen yang diintegrasikan untuk menjadi inti kepada proses membangunkan pelajar secara holistik. Lima elemen tersebut ialah jasmani, emosi, rohani, intelek dan sosial (JERIS). JERIS akan menjadi nadi kepada strategi-strategi pelaksanaan proses pembangunan pelajar holistik. Strategi yang dicadangkan oleh Jawatankuasa tersebut ialah kemahiran generik, kerohanian, jati diri, integrasi, persekitaran dan bijaksana. Seterusnya adalah menjadi harapan dalam kalangan jawatankuasa penggubal dan pastinya harapan negara, pelajar yang dihasilkan oleh IPT di Malaysia menjadi modal insan yang berilmu, bertanggungjawab dan berkeupayaan mencapai kesejahteraan diri serta memberi sumbangan terhadap keharmonian dan kemakmuran masyarakat dan negara selaras dengan hasrat yang terkandung dalam Falsafah Pendidikan Kebangsaan.
      


      
        

      


      
        Bagi perlaksanaan membangunkan pelajar secara holistik pada 2014, Jabatan Pembangunan Mahasiswa, Jabatan Pengajian Tinggi, Kementerian Pendidikan Malaysia telah merancang pelaksanaannya menerusi program jalinan universiti komuniti atau dikenali sebagai University Community Engagement (UCE) menerusi Pusat Kokurikulum, badan beruniform dan Majlis Perwakilan Pelajar. Dua pusat yang dipertanggungjawabkan secara langsung bagi tujuan tersebut ialah pusat di IPT yang bertanggungjawab ke atas perlaksanaan kokurikulum berkredit dan pusat yang bertanggungjawab ke atas Majlis Perwakilan Pelajar di seluruh IPTA di Malaysia. Oleh itu, walaupun telah berlaku transformasi daripada segi tanggungjawab untuk membangunkan pelajar secara holistik, pendekatan kokurikulum tetap menjadi wadah dalam merealisasikannya.
      


      
        

      


      KEMAHIRAN INSANIAH



      
        Schulz (2008) berpandangan kemahiran insaniah (soft skills), merujuk kepada kelompok personaliti, sosial, kemahiran menggunakan bahasa, tabiat peribadi, keramahan, dan keyakinan yang menandakan orang yang berbeza-beza darjah. Kemahiran insaniah merupakan kemahiran bukan teknikal yang menjadi pelengkap kepada kemahiran teknikal dalam pekerjaan. Pada tahun 2006, Kementerian Pengajian Tinggi telah menyarankan tujuh kemahiran insaniah yang perlu diajar kepada pelajar di IPT. Tujuh kemahiran tersebut ialah komunikasi, kepimpinan, etika dan moral, pemikiran kritis dan penyelesaian masalah, keusahawanan, pembelajaran sepanjang hayat dan kerja kumpulan. Kemahiran insaniah boleh diajar sama ada secara langsung atau diterapkan di dalam aktiviti pengajaran dan pembelajaran di bilik darjah, menerusi kegiatan kolej kediaman dan aktiviti kokurikulum. Bagi sesetengah teras kokurikulum seperti Keusahawanan dan Pengucapan Awam, kemahiran insaniah boleh diajar secara langsung. Ini kerana kandungan kursus dalam teras berkenaan adalah secara langsung berkaitan dengan kemahiran insaniah keusahawanan dan komunikasi. Menariknya mengapa kokurikulum? Adakah pemilihan kokurikulum sebagai wadah pembangunan kemahiran insaniah pelajar di IPT merupakan satu realiti atau fantasi?

      


      
        

      


      
        Apa pula kaitan antara kemahiran insaniah, kokurikulum dan membangunkan pelajar holistik? Secara mudah, kemahiran insaniah boleh dipelajari menerusi kokurikulum dan pelajar yang mempunyai kemahiran insaniah boleh menjadi pelajar yang holistik. Boleh juga dinyatakan bahawa pelajar yang mengikuti kokurikulum boleh menjadi pelajar yang holistik. Rajah 1 berikut dapat menjelaskan hubungan tersebut,

          Rajah 1: Hubungan Kokurikulum, Kemahiran Insaniah dan Pembangunan Pelajar Holistik.
        


        
          

        

      


      
        

      


      
        
          Dalam perancangan strategik pembangunan pelajar holistik yang dirancang oleh Jawatankuasa Penggubal Pembangunan Holistik Kebangsaan bagi 2014-2018, kemahiran insaniah dijadikan sebagai salah satu daripada enam strategi untuk membangunkan pelajar. Adalah diharapkan pelajar yang telah didedahkan dengan kemahiran insaniah akan memperoleh kemahiran yang boleh diguna bagi tujuan kebolehpasaran dan kebolehkerjaan sama ada untuk pasaran sumber manusia di Malaysia ataupun di peringkat antarabangsa. Di samping itu, adalah diharapkan pelajar boleh menggunakan kemahiran insaniah dalam mengharungi kehidupan sama ada sebagai anggota masyarakat ataupun warganegara Malaysia.
        


        
          

        


        
          
            Dalam konteks pekerjaan, adalah menarik untuk dikupas pandangan yang dikemukakan oleh Schulz (2008) yang menyatakan bahawa kemahiran insaniah adalah untuk melengkapkan kemahiran teras, yang merupakan keperluan teknikal dalam dunia pekerjaan. Yang sangat perlu difahami kemahiran insaniah adalah pelengkap, maksudnya untuk mendapatkan pekerjaan dan bekerja, penguasaan kemahiran teknikal adalah merupakan faktor utama. Pihak majikan pastinya tidak mahu seorang arkitek yang begitu mahir berkomunikasi tetapi tidak mahir untuk melukis pelan bangunan. Pada masa yang sama, majikan juga pastinya tidak mahu seorang arkitek yang begitu mahir melukis pelan bangunan tetapi merupakan seorang yang pendiam dan sentiasa salah dalam melaksanakan arahan yang diberi oleh pihak majikan dan memberi arahan yang salah kepada pekerja bawahan. Berdasarkan rasional yang dinyatakan ini, adalah jelas seorang arkitek mestilah mahir dalam melukis pelan dan sebagai pelengkap untuk melaksanakan kerjanya dengan cemerlang, seorang arkitek mestilah mempunyai kemahiran berkomunikasi.
          


          
            

          


          
            Dalam konteks masyarakat, semestinya kita tidak mahu arkitek yang makan rasuah, membuat pelan bangunan secara terperinci apabila diberi wang sogokan. Namun apabila tiada wang sogokan, melukis pelan bangunan secara ala kadar sahaja. Kita juga tidak mahu warganegara yang lebih mengutamakan negara luar berbanding daripada negara Malaysia. Dalam konteks kesetiaan kepada negara contohnya, kita pasti tidak mahu arkitek yang sanggup melukis pelan binaan yang sofistikated untuk negara luar tetapi apabila melukis pelan binaan untuk negara Malaysia, membuatnya sambil lewa. Kita juga tidak mahu, arkitek yang mengabaikan aspek seni tradisional dan sejarah negara apabila melukis pelan binaan. Atas justifikasi tersebutlah, maka dalam membangunkan pelajar secara holistik, penerapan kemahiran insaniah dalam konteks membentuk modal insan yang peka terhadap keperluan dan kehendak masyarakat dan negara perlu ditekankan.
          


          
            

          


          
            Umumnya, telah difahami bahawa kemahiran insaniah merupakan kemahiran yang diperlukan di tempat kerja dan merupakan kemahiran yang perlu dikuasai oleh pekerja tanpa mengira jawatan yang dipegang. Contohnya, kemahiran mempamer dan mempraktik etika dan moral dalam sesebuah organisasi pekerjaan. Kemahiran tersebut perlu dikuasai oleh pekerja bawahan, pertengahan dan atasan. Adalah tidak bermakna dalam konteks pembinaan imej dan reputasi organisasi sekiranya majikan hanya menekankan amalan etika dan moral dalam pekerja bawahan tetapi tidak kepada pegawai atasan yang mabuk kerana minum arak di dalam pejabat.
          


          
            

          


          
            Dalam situasi khusus pula, terdapat juga pekerjaan tertentu yang menyenaraikan kemahiran insaniah sebagai kemahiran teknikal dalam pekerjaan mereka. Misalnya, bagi pekerjaan sebagai pendidik, kemahiran komunikasi bukanlah kemahiran insaniah yang mereka perlukan. Ini kerana kemahiran komunikasi bagi pendidik adalah kemahiran teknikal yang sememangnya diperlukan. Terdapat juga situasi kemahiran teknikal menjadi kemahiran insaniah. Contohnya dalam sektor pendidikan, kemahiran penggunaan ICT merupakan kemahiran teknikal bagi mereka yang terlibat dengan sektor pekerjaan berasaskan komputer dan internet, namun menjadi kemahiran insaniah yang diperlukan oleh seorang pendidik.
          


          
            

          


          
            Di samping itu, terdapat juga pekerjaan yang memberi fokus kepada kemahiran-kemahiran tertentu sebagai kemahiran insaniah. Dalam hal ini, pengertian bahawa kemahiran insaniah adalah kemahiran yang diperlukan secara umum dalam sesuatu pekerjaan tidak boleh dijadikan rujukan. Kajian yang dijalankan oleh Raybould dan Wilkins (2006) mendapati bahawa sektor pekerjaan berasaskan pengurusan hospitaliti dan pelancongan memfokuskan kemahiran interpersonal, penyelesaian masalah dan pengurusan. Kajian tersebut tidak mengemukakan kemahiran kepimpinan, etika dan moral, keusahawanan, kerja kumpulan yang disenaraikan oleh Kementerian Pengajian Tinggi pada tahun 2006 sebagai kemahiran yang diperlukan dalam industri berasaskan pengurusan hospitaliti dan pelancongan.
          


          
            

          


          
            Perlu difahami bahawa kemahiran insaniah juga tidak semestinya kemahiran yang mesti berkait secara langsung dengan tempat kerja. Menjaga kebersihan dengan tidak membuang sampah merata-rata juga merupakan kemahiran insaniah yang perlu dimiliki oleh individu. Kadang-kadang kita bertemu dengan individu yang membuang puntung rokok dan tisu merata-rata walaupun tong sampah di depan mata. Lebih mendukacitakan, wujudnya fenomena individu membuang sampah daripada kenderaan di lebuh raya. Individu sedemikian sebenarnya boleh dianggap tidak mempunyai kemahiran insaniah daripada segi kebersihan atau tidak prihatin terhadap persekitaran.
          


          
            

          


          
            Walau apapun, makna kemahiran insaniah iaitu sama ada kemahiran yang diperlukan oleh semua jenis pekerjaan dan semua peringkat perjawatan, kemahiran yang diperlukan untuk memenuhi keperluan masyarakat dan negara, kemahiran yang diperlukan dalam melayari kehidupan seharian, kemahiran yang adakalanya juga menjadi kemahiran teknikal atau kemahiran teknikal yang adakalanya menjadi kemahiran insaniah dan kemahiran insaniah yang khusus berdasarkan sesuatu jenis pekerjaan, semuanya boleh diterapkan dan diajar kepada pelajar menerusi kokurikulum di universiti. Kenyataan tersebut bukan bermakna kemahiran insaniah tidak boleh diajar atau diterap menerusi kurikulum, terutamanya di bilik darjah. Kemahiran insaniah masih boleh diajar sama ada secara langsung dan tidak langsung menerusi akademik. Namun seperti yang dinyatakan sebelum ini, terdapat cabaran untuk mengajar kemahiran insaniah menerusi kurikulum sama ada secara langsung atau penerapan oleh pendidik apabila berada di bilik darjah. Oleh itu sesuai dengan falsafah kokurikulum itu sendiri iaitu kokurikulum adalah pelengkap kepada kurikulum, maka kemahiran insaniah yang tidak dapat diajar di dalam kurikulum dapat dilakukan menerusi kokurikulum. Bagaimana perkara tersebut berlaku? Bacalah subtopik berikutnya.
          

        


        
          

        


        TRANSFORMASI KOKURIKULUM



        
          
            Sewaktu penubuhan Universiti Utara Malaysia (UUM) pada tahun 1984, universiti tersebut telah mewajibkan pelajarnya mengambil kursus kokurikulum. Kursus kokurikulum yang diikuti oleh pelajar pada masa itu telah diberi kredit sebanyak enam kredit. Daripada segi pelaksanaannya, pelajar wajib mengambil satu kredit bagi setiap semester dan ini bermakna pelajar perlu mengambil kursus kokurikulum selama enam semester ataupun selama tiga tahun. Antara kursus kokurikulum yang ditawarkan oleh UUM pada masa itu untuk diikuti secara wajib oleh pelajarnya ialah Pasukan Latihan Pegawai Simpanan (PALAPES), Brass Band, Persatuan Bulan Sabit Merah (PBSM) dan Pengakap.
          


          
            

          


          
            Menelusuri sejarah kokurikulum di UUM dapatlah dirumuskan bahawa usaha untuk mengangkat kokurikulum setaraf dengan kurikulum dalam membangunkan minda pelajar telah diusahakan seawal penubuhan universiti tersebut. Di samping itu selaras dengan matlamat kokurikulum itu sendiri, pelaksanaan kokurikulum di UUM seawal tahun 1984 yang diberi kredit adalah juga untuk membangunkan emosi, rohani dan psikomotor pelajar selaras dengan Falsafah Pendidikan Kebangsaan. Namun begitu, kebanyakan pelajar pada masa itu tidak menyedari bahawa kokurikulum di UUM adalah untuk memperkembangkan potensi individu mereka secara menyeluruh dan bersepadu daripada segi jasmani, emosi, rohani dan intelek. Pemberian kredit kepada kursus kokurikulum apatah lagi dengan adanya peperiksaan bagi kursus tertentu seperti Brass Band menjadikan pelajar menganggapnya sama seperti kursus akademik. Kegagalan dalam kursus kokurikulum juga boleh menjejaskan Purata Nilai Gred Terkumpul (CGPA) dan menambahkan lagi kesalahfahaman pelajar terhadap peranan kokurikulum dalam melahirkan pelajar yang holistik. UUM yang merupakan universiti yang memfokus kepada disiplin pengurusan bermula di bawah pimpinan Naib Canselor pertamanya, Allahyarham Prof. Tan Sri Dato’ Dr. Awang Had bin Salleh (al-fatihah) mewajibkan pelajarnya mengikuti kokurikulum bertujuan untuk melengkapkan lagi potensi mereka untuk menjadi pengurus yang holistik dan cemerlang.
          


          
            

          


          
            Perkongsian sejarah pelaksanaan kokurikulum di UUM, bukanlah bermakna di IPTA lain tiada penekanan terhadap kokurikulum. Di IPTA lain yang lebih awal penubuhannya seperti Unversiti Malaya (UM) telah ada pelaksanaan kokurikulum. Bezanya kokurikulum di IPTA lain tidak mewajibkan semua pelajar untuk mengikutinya. Kokurikulum dalam bentuk sukan atau kelab/persatuan diikuti oleh pelajar secara sukarela. Bagi yang mengikuti PALAPES pula mereka terikat untuk mengambilnya selama enam semester sehingga ditauliahkan pangkat Leftenan Muda, bukannya untuk mendapatkan kredit kira semata-mata.
          


          
            

          


          
            Objektif kokurikulum dilaksanakan dalam sistem pendidikan di Malaysia pada peringkat awal pelaksanaannya ialah untuk memupuk perpaduan dalam kalangan ahli. Selain itu juga sebagai wadah untuk mempelajari proses kemasyarakatan (sosialisasi), untuk melahirkan individu yang cergas dan sihat serta sebagai pelengkap kepada kurikulum. Daripada segi sejarah aktiviti kokurikulum telah lama diperkenalkan dan dilaksanakan dalam sistem pendidikan di negara ini iaitu semenjak zaman pemerintahan kerajaan British. Contohnya, penubuhan Pasukan Pengakap yang pertama di sekolah telah bermula pada tahun 1909 di Singapura. Aktiviti tersebut terus diberi penekanan oleh Kementerian Pendidikan secara berkumpulan seperti yang terkandung di dalam surat arahan School Course of Studies Regulations 1956 dan pindaan tahun 1961 (Akta Pendidikan 1961 No. 552). Walau bagaimanapun, sekitar tahun 60-an dan 70-an, kokurikulum dianggap sebagai aktiviti yang berasingan dan tidak begitu penting dalam perkembangan proses pengajaran dan pembelajaran pelajar di sekolah (Kementerian Pendidikan Malaysia, 2000). Namun begitu, objektif kokurikulum dalam menyemai semangat perpaduan dalam kalangan pelajar berbilang kaum masih dominan ketika itu. Ini selari dengan kesan Laporan Razak 1956 dan Laporan Rahman Talib 1960 yang menekan kurikulum dan kokurikulum yang seragam sebagai teras membina perpaduan. Seterusnya hasil Laporan Jawatankuasa Kabinet Mengkaji Pelaksanaan Dasar Pelajaran (Kementerian Pelajaran Malaysia, 1988) telah menyatakan adalah penting untuk menyemai, memupuk dan menanam perasaan kekitaan di antara pelajar pelbagai kaum dan telah mengemukakan beberapa cadangan berkaitan pelaksanaan kokurikulum di sekolah-sekolah. Antaranya pelajar daripada pelbagai kaum digalakkan menyertai persatuan bahasa selain daripada persatuan bahasa ibunda mereka dan matlamat perpaduan antara kaum dalam kalangan pelajar hendaklah dipergiatkan sehingga di peringkat sekolah, daerah, negeri dan kebangsaan.
          


          
            

          


          
            Seterusnya menyedari akan kepentingan kokurikulum dalam memupuk perpaduan dan peranannya sebagai pelengkap kepada kurikulum yang dijalankan di sekolah-sekolah Malaysia, pada tahun 1985 mata pelajaran kokurikulum yang mengambil masa 60 minit seminggu dimasukkan ke dalam jadual waktu persekolahan dalam Kurikulum Baru Sekolah Rendah (KBSR) (Kementerian Pendidikan, 2000 dan Ab. Alim Abdul Rahim, 1999). Menurut Che Aziz Jaafar dan Aminuddin Yusof (2002), menerusi Surat Pekeliling Ikhtisas Bil. 1/1985, setiap pelajar dikehendaki mengambil bahagian sekurang-kurangnya dalam satu daripada pasukan seragam, satu daripada kegiatan persatuan atau kelab dan satu daripada kegiatan sukan atau permainan. Tidak ketinggalan, aktiviti kokurikulum terus diberi penekanan di peringkat pendidikan yang lebih tinggi apabila aktiviti tersebut dimasukkan ke dalam Kurikulum Baru Sekolah Menengah (KBSM) (Ee Ah Meng, 1989) dan institusi pengajian tinggi (Suriati Chek Pi dan Mohd. Sofian Omar Fauzee, 2002 dan Tuan Ismail Tuan Soh, 1999).
          


          
            

          


          
            Begitulah senario kokurikulum di IPT sebelum 1984 iaitu kokurikulum diperkenalkan lebih berobjektifkan memupuk perpaduan dan pelengkap kepada kurikulum. Namun selepas UUM mewajibkan kokurikulum yang boleh dianggap sebagai pelengkap kepada kurikulum, maka pelaksanaan kokurikulum dalam sistem pendidikan, khususnya di IPTA mulai memasuki fasa baru. Kursus kokurikulum telah diberi nilai mata kredit yang meletakkan kursus tersebut sebagai kursus akademik dan bukan sekadar pelengkap kepada pengetahuan dan kemahiran pelajar dalam kurikulum tetapi pelengkap kepada nilai mata gred pelajar untuk bergraduan. Sejak itu, pencapaian pelajar dalam kokurikulum turut memainkan peranan kepada pencapaian akademik mereka secara keseluruhan. Perkara ini boleh ditunjukkan dalam contoh pengiraan pencapaian gred pelajar di UTHM seperti di Lampiran A. Berdasarkan contoh, ‘Official Academic Transcript’ adalah jelas bahawa Kokurikulum Kesukarelawanan dikira dalam kiraan nilai mata gred mahasiswa di UTHM.
          


          
            

          


          
            Kursus kokurikulum, boleh menjadi penentu kelas ijazah yang diperoleh oleh mahasiswa. Sebagai contohnya (Rujuk Lampiran A) di bawah subtajuk, ‘The effect of Co-Curriculum Subject in Classification.’ Daripada contoh tersebut jelas menunjukkan sekiranya mahasiswa memperoleh gred A dalam kokurikulum, mereka boleh memperoleh Ijazah Kelas Pertama tetapi sekiranya memperoleh gred B+, mereka hanya mendapat Ijazah Kelas Kedua. Dalam hal ini jelas menunjukkan, kokurikulum adalah pelengkap kepada kurikulum.
          


          
            

          


          
            Pada tahun 2006, Kementerian Pengajian Tinggi telah memperkenalkan Kemahiran Insaniah untuk dikuasai oleh pelajar IPT bagi memenuhi keperluan pekerjaan. Bermula pada tahun tersebut, semua IPTA di Malaysia mula memberi kredit kepada kursus kokurikulum selain turut mengekalkan kokurikulum yang diikuti oleh pelajar secara sukarela. Pusat tanggungjawab berkaitan kokurikulum juga telah diwujudkan di IPTA masing-masing. Sekali lagi kokurikulum dalam sistem pendidikan di Malaysia, khususnya di IPT melalui fasa baru. Kursus kokurikulum seterusnya dikenali sebagai Kursus Kokurikulum Berkredit (KKB) dan Pusat Kokurikulum telah diberi mandat untuk mencapai objektif membangunkan Kemahiran Insaniah dalam kalangan pelajar di IPT. Pada masa yang sama, oleh kerana kokurikulum juga merupakan kursus akademik, maka kandungan kursusnya tertakluk dengan format Outcome Based Education (OBE) yang dikuatkuasakan oleh Kementerian Pengajian Tinggi. Ini menjadikan para pengajar atau jurulatih kokurikulum di IPT sentiasa berada dalam dua alam. Alam akademik dan alam pembangunan pelajar. Pelajar perlu diajar dan dilatih untuk mencapai keputusan yang baik dalam kursus kokurikulum yang diikuti dan pada masa yang sama mempunyai keterampilan yang menepati kemahiran insaniah yang telah digariskan oleh pihak kementerian.
          


          
            

          


          
            Transformasi dalam kursus kokurikulum terus berlaku dari semasa ke semasa. Berdasarkan transformasi terkini yang mengangkat kokurikulum sebagai wadah utama untuk membangunkan pelajar secara holistik, Kementerian Pengajian Tinggi, menerusi Pelan Strategik Pengajian Tinggi Negara Fasa 1 (2007-2010) telah menyenaraikan 8 (lapan) teras kokurikulum: Teras Sukan, Teras Kebudayaan, Teras Daya Usaha dan Inovasi, Teras Kepimpinanan, Teras Keusahawanan, Teras Kesukarelawanan, Teras Khidmat Komuniti dan Teras Pengucapan Awam. Mengapa kokurikulum yang dipilih bukannya kurikulum. Diperjelaskan dalam Pelan Pengajian Tinggi Negara Fasa 1 (2007-2010) kokurikulum sesuai untuk dijadikan platform pembangunan holistik pelajar holistik kerana kokurikulum mempunyai ilmu praktikal dan ilmu falsafah yang menyokong kepada pembangunan pelajar secara menyeluruh.
          


          
            

          


          
            Bermula pada tahun 2014 bagi merealisasikan pembangunan holistik pelajar, pusat kokurikulum di IPTA telah diwajibkan untuk melaksanakan University Community Engagement (UCE). Terdapat 2 (dua) strategi dalam melaksanakan UCE oleh pusat kokurikulum IPTA. Pertama ialah melaksanakan projek UCE merentas teras kokurikulum. Dalam strategi pertama, sebagai contohnya walaupun teras yang diikuti pelajar ialah Teras Sukan, mereka tetap juga melaksanakan aktiviti kemasyarakatan. Projek khidmat masyarakat dalam strategi pertama dibiayai oleh wang tabung kokurikulum atau wang pengurusan IPTA masing-masing. Strategi kedua pula ialah melaksanakan projek khidmat masyarakat oleh Teras Khidmat Komuniti dengan menggunakan peruntukan kewangan daripada kementerian dan IPTA masing-masing.
          


          
            

          


          
            Projek UCE yang dirancang dan dilaksanakan dapat menjelaskan bentuk sumbangan kokurikulum di IPTA untuk menjawab persoalan, mengapa kokurikulum sesuai membangunkan pelajar secara holistik? Sebagaimana diperjelaskan sebelum ini bahawa untuk menjadi pelajar holistik, JERIS adalah merupakan fokus utamanya. Justeru itu, pengisian program UCE yang terancang akan dapat membangunkan kemahiran insaniah pelajar.
          


          
            

          


          
            Menerusi projek UCE, pelajar akan dibimbing untuk merancang dan mengenal pasti sumber yang dapat menentukan kejayaan projek khidmat masyarakat yang hendak dijalankan. Dalam konteks ini, minda pelajar dibangunkan. Pelajar akan digalakkan untuk mencari sumber modal menerusi penajaan. Mereka akan disarankan untuk menemui tokoh-tokoh politik dan korporat untuk memohon penajaan. Dalam hal ini, emosi pelajar dilatih untuk mengurus rasa malu dengan betul, tidak kecewa apabila gagal memohon bantuan penajaan. Seterusnya apabila mendapat wang atau barangan penajaan, pelajar diingatkan supaya membelanjakannya dengan penuh berhemah, amanah dan tidak membazir. Dalam hal tersebut, elemen rohani pelajar dibangunkan. Apabila sampai pada waktu pelaksanaan projek khidmat masyarakat, pelajar perlu bekerjasama dan bertungkus lumus membanting tulang empat kerat, mengangkat barang, ada juga yang terlibat dengan menanam pokok dan membersihkan sekitar lokasi projek berlangsung. Ada juga yang menggunakan akan minda kreatif dan inovatif untuk menyelesaikan masalah penduduk atau mereka produk dan peralatan atau mengubahsuai produk dan peralatan untuk kegunaan masyarakat. Jelas bukan! Psikomotor dan minda pelajar dilatih untuk menjadi sihat dan cerdas. Seterusnya, oleh kerana mereka akan berada dalam lingkungan masyarakat, mereka akan berbual, berbincang dam bergurau dengan penuh kesopanan dan beradap. Elemen sosialisasi dalam diri pelajar dapat dikembangkan. Proses membangunkan JERIS secara berintegrasi dan bersepadu, sebenarnya agak sukar untuk dilaksanakan dalam bilik darjah. Jarang sekali kita mendengar pendidik yang mengajar matematik meminta pelajarnya melakukan pergerakan fizikal, seperti bersenam di dalam bilik darjah bagi meredakan ketegangan. Pelaksanaan UCE sememangnya melibatkan JERIS, sama ada jurulatih atau pengajar kokurikulum sedar atau tidak, mahu atau tidak menerapkan JERIS semasa membimbing pelajar dalam UCE tidak timbul masalah kerana proses penerapan tersebut tetap akan berlaku. Nah! telah dibuktikan bahawa kokurikulum merupakan wadah terbaik untuk membangunkan pelajar secara holistik.
          


          
            

          

        


        KEMAHIRAN BERFIKIR ARAS TINGGI



        
          
            Kemahiran Berfikir Aras Tinggi (KBAT) juga dikenali dengan High Order Thinking (HOTs) dalam bahasa Inggeris. Menurut Ramos, Dolipas & Villamor (2013), konsep kemahiran berfikir aras tinggi adalah peralihan asas dalam penilaian pembaharuan yang bertujuan untuk menggalakkan kemahiran berfikir pelajar dan juga mengambil kira pembelajaran hafalan. Dalam peringkat KBAT yang lebih tinggi, kebolehan mental pelajar seperti menganalisis, mentafsir, sebab musabab, mensintesis dan menilai maklumat yang diberikan membolehkan mereka mengaplikasikan KBAT yang merupakan satu ciri holistik pelajar dapat dibangunkan secara menyeluruh menerusi kokurikulum.
          


          
            

          


          
            KBAT yang merupakan satu ciri holistik pelajar dapat dibangunkan secara tuntas menerusi kokurikulum. Dalam erti kata lain, pengalaman, pengetahuan dan kemahiran menerusi pembelajaran yang pelajar lalui dalam kokurikulum dengan adanya KBAT membolehkan mereka mengaplikasi ilmu tersebut ke dunia pekerjaan dan kehidupan sebenar. Sebagai contoh apabila pelajar mengoptimumkan mindanya untuk memikirkan strategi permainan paling berkesan dalam latihan dan perlawanan bola sepak, pelajar tersebut boleh menggunakan pengalaman berfikirnya itu untuk mendapatkan strategi paling berkesan bagi menyaingi produk syarikat lain yang berada di pasaran apabila pelajar tersebut berkerjaya sebagai seorang pegawai pemasaran.
          

        


        
          

        

      


      
        
          Beberapa kemahiran diperlukan untuk membangunkan KBAT dalam kalangan pelajar. Kemahiran tersebut ialah kemahiran menyelesaikan masalah, pemikiran kreatif dan inovatif, pemikiran kritis, pemikiran lateral, mengaplikasikan, menganalisis, menilai dan mensintesis. Selain itu, berkeupayaan mentafsir perkara tersirat dan menjangkakan keperluan masa hadapan juga merupakan KBAT yang diperlukan.
        


        
          

        


        
          Strategi pengajaran berpusatkan pelajar dan bahan merupakan strategi yang paling berkesan untuk merangsang penggunaan minda ke tahap optimum dalam kalangan pelajar. Justeru pengajaran kokurikulum perlu berpusatkan pelajar agar lebih mudah untuk membangunkan KBAT secara situasi sebenar menerusi kokurikulum. Satu daripada pendekatan yang popular digunakan di UTHM ialah pendekatan pengajaran menerusi pertandingan yang diguna pakai dalam program Apprentice. Menerusi pengajaran sedemikian pelajar dibahagikan kepada dua kumpulan untuk bersaing antara satu sama lain bagi menyelesaikan tugasan yang diberi. Pelajar perlu menggunakan langkah-langkah dalam proses penyelesaian masalah iaitu mengenal pasti masalah, menyenaraikan alternatif untuk menyelesaikan masalah, memilih alternatif terbaik untuk menyelesaikan masalah, menyelesaikan masalah, memantau dan mengawal proses penyelesaian masalah dan akhirnya menilai keberkesanan alternatif yang dipilih untuk menyelesaikan masalah. Pendek kata, pelajar memang dirangsang pemikiran mereka untuk berfikir ke satu tahap yang cukup tinggi iaitu berfikir secara luar biasa.
        


        
          

        


        
          Berdasarkan pendekatan tersebut juga pelajar berpeluang membangunkan JERIS mereka secara berintegrasi dan bersepadu. Walaupun tugas yang diberi adalah berkaitan fakta yang dapat merangsang minda tetapi dengan strategi pengajaran berpusatkan pelajar atau bahan yang merangsang KBAT menerusi kokurikulum elemen emosi, rohani, psikomotor dan sosial turut dapat dibangunkan.
        


        
          

        


        
          Contohnya berdasarkan projek mencari maklumat sejarah permainan badminton. Pelajar dipecahkan kepada dua kumpulan untuk bersaing sesama mereka. Pemenang akan diputuskan berdasarkan beberapa kriteria seperti maklumat yang menyeluruh, keyakinan dalam pembentangan, bahan bukti yang diperoleh dan alat bahan bantu semasa sesi pembentangan. Pelajar mencari maklumat sama ada menerusi internet atau carian salinan cetakan di perpustakaan, seterusnya mengumpulkan bahan carian dan menyusunnya kembali untuk dijadikan bahan pembentangan. Aktiviti ini dapat membangunkan minda. Oleh kerana mereka perlu mencari bahan tanpa adanya pemerhatian daripada jurulatih atau pengajar, mereka perlu jujur untuk melaporkan sumber dari mana bahan tersebut diperoleh. Pastinya mereka perlu mendapatkan bahan dari sumber yang asal. Bukannya mereka-reka cerita atau memalsukan maklumat yang diperoleh. Dalam hal ini pelajar mengalami proses pembangunan rohani. Waktu yang ditetapkan dalam mencari bahan ditetapkan oleh jurulatih atau pengajar, contohnya satu jam. Dalam tempoh tersebut, pelajar perlu fokus, bergerak dengan pantas, membaca dengan pantas, menulis dengan pantas, berbincang dengan pantas. Semuanya pantas. Oleh itu, elemen psikomotor mereka sedang dilatih untuk sentiasa berada dalam keadaan sihat dan cergas.
        


        
          

        


        
          Sebaik pengumuman diputuskan oleh jurulatih atau tenaga pengajar akan terdapat kumpulan yang menang dan akan ada kumpulan yang kalah. Kumpulan yang menang akan dimaklumkan untuk bersyukur, kekuatan mereka akan dijadikan teladan dan yang penting dipesan bahawa masih banyak lagi pertandingan yang perlu dilalui sama ada dalam kelas berikutnya atau dalam kehidupan. Pelajar diingatkan agar jangan berpuas hati dan terlalu bangga diri dengan kemenangan yang diperoleh. Bagi kumpulan yang kalah pula, akan dimaklumkan untuk terus bersyukur kerana telah menjadi pesaing yang cukup hebat, kelemahan mereka akan dimaklumkan untuk dijadikan sempadan dan yang penting mereka akan diingatkan tentang masih banyak lagi pertandingan pada kelas akan datang dan dalam kehidupan. Oleh itu, jangan putus asa. Cuba dan cuba lagi. Perbaiki yang lemah, berusaha dan berdoa, kejayaan pasti dalam genggaman. Menerusi proses nasihat sedemikian kepada kumpulan yang berjaya dan gagal merupakan kaedah penerapan nilai dan pembangunan emosi kepada pelajar yang mengikuti kokurikulum. Adakah kokurikulum merupakan peluang terbaik untuk membangunkan pelajar yang holistik satu fantasi atau realistik?. Jawapannya pasti menjadi satu realistik.
        


        
          

        


        
          Pelbagai sumber dan contoh telah dikemukakan untuk membuktikan bahawa kokurikulum merupakan wadah paling sesuai dan realistik untuk membangunkan pelajar yang holistik. Sesuai dengan transformasi yang dilalui oleh kokurikulum bermula hanya untuk memenuhi masa lapang, memupuk perpaduan, menjaga kesihatan, pelengkap kepada kurikulum, membangunkan kemahiran insaniah sehinggalah kepada cabaran pada tahun 2014 ini iaitu menjadikan kokurikulum sebagai pemangkin pembangunan pelajar secara holistik.
        

      


      
        

      


      
        

      


      
        

      


      
        

      


      
        

      

    

  


  BAB 2

  Apabila Pasukan Beruniform Berperang!

  



  CAHAYA



  
    
      Hijau, biru, kuning dan kelabu, begitulah warna-warna cahaya yang singgah masuk ke ruang mata apabila baris demi baris pasukan beruniform yang terdiri daripada pasukan Pasukan Latihan Pegawai Simpanan (PALAPES), Sukarelwanan Polis Siswa Siswi (SUKSIS), Siswa Siswi Pertahanan Awam (SISPA), Briged RELA Siswa Siswi (RELASIS) dan Kelana Siswa menghentakkan kaki melewati ruang legar Pusat Kokurikulum Universiti Tun Hussein Onn Malaysia (UTHM) pada pagi berlangsungnya Upacara Perasmian Bangunan Pusat Kokurikulum.
    


    
      

    


    
      Entah dari mana suara lantang tadi datang, sekarang kelihatan jelas seorang pemuda tegap penuh semangat memimpin perbarisan masuk bagi pasukan badan beruniform dari Teras Kesukarelawanan universiti terbilang ini. Sebahagian mereka kelihatan menutup bilah kelopak mata bila diterjah cahaya mentari pagi yang menyusup dari celah di antara bangunan Pusat Kokurikulum dan Kompleks Kolam Renang UTHM. Sedang kebanyakan rakan-rakan lain masih lena dibuai mimpi, mereka yang berjiwa kental ini kelihatan bersemangat rela menolak kehangatan selimut di kesejukan pagi demi menjayakan aktiviti yang julung-julung kali disertai.
    

  


  
    

  


  FITRAH INSANI



  
    
      Adakah yang lain tidak mempunyai semangat begini? Jika difikirkan dengan teliti, dirujuk dengan mata hati, sebenarnya sifat dan jati diri badan-badan kesukarelawanan ini adalah fitrah insani. Boleh dikatakan kesemua aktiviti dan program yang disertai ini bermatlamat menggilap sifat fitrah baik kurniaan ilahi yang telah sedia wujud di dalam diri. Setiap insan yang lahir ke dunia mempunyai sifat semula jadi ini. Sedar atau tidak sedar, sifat ini sentiasa mengalir di dalam setiap urat nadi, berperang di dalam diri menanti untuk digilap. Fitrah dan kesukarelawanan, kedengaran janggal namun itulah hakikat. Setiap jiwa insan mempunyai nilai kesukarelawanan.
    


    
      

    


    
      Islam memberikan perhatian khusus kepada persoalan dan peri pentingnya fitrah manusia. Perkataan fitrah berasal dari perkataan arab membawa makna perangai, tabiat, kejadian, asli, agama, ciptaan, Hassan Langgulung (1985). Pada hakikatnya semua manusia dengan fitrahnya, dilahirkan dalam keadaan suci dan bersih seperti sabda nabi:
    


    
      

    


    
      “Tidaklah seorang itu dilahirkan melainkan ia telah berada di atas fitrah, Maka ayah dan ibunya yang menjadikan ia Yahudi, Nasrani ataupun Majusi. (Hadis Riwayat Bukhari).

      Semangat dan naluri kesukarelawanan tidak mengenal siapa, The Value of Volunteers (2011)

    


    
      

    


    
      

    


    
      
        Sebagai contoh yang mudah untuk difahami, apabila seorang jejaka ingin menikahi seorang gadis, ibu kepada si jejaka sebenarnya tidak perlu mengingatkan anaknya tadi agar tidak lupa untuk menyayangi si isteri itu dengan baik selepas dinikahi. Mengapa tidak? Bukankah itu yang selalu dilazimi generasi terdahulu hingga kini? Ini kerana menyayangi isteri merupakan fitrah semula jadi yang lahir di dalam hati setiap insan bergelar suami.
      


      
        

      


      
        Hari berganti hari, tibalah masa yang dinanti-nanti untuk mereka menimang cahaya mata. Sekali lagi si ibu tidak perlu mengingatkan tanggungjawab anaknya untuk menyayangi cucu yang bakal lahir nanti. Ya, kerana sekali lagi ianya adalah fitrah insani. Naluri kasih sayang itu lahir sebati secara semula jadi menyintai zuriat yang dikurniakan ilahi dengan sepenuh hati. Kerana itulah sesiapa yang berbuat sebaliknya digelar umum di luar tabii yang menentang fitrah insani. Sedang keluarga bahagia ini menaiki kereta di dalam hujan lebat, terlihat mereka sepasang suami isteri menaiki motorsikal meredah hujan sambil anak dihimpit di antara sisi. Alangkah hibanya keluarga bahagia tadi. Perasaan sayu menerjah di hati mereka lantas mendoakan agar keluarga tersebut selamat sampai ke destinasi dan mendoakan agar Allah mengurniakan rezeki yang melimpah ruah agar suatu hari nanti keluarga itu mampu membeli sebuah kereta sebagaimana yang dimiliki. Begitulah hebat dan cantiknya fitrah semula jadi insan. yang mana sentiasa selari dengan nadi kesukarelawanan badan beruniform yang cuba digilap di dalam diri setiap ahli.
      


      
        

      

    


    NILAI KESUKARELAWANAN



    
      Gerakan kesukarelawanan beruniform memenuhi segala keperluan. Ia bergerak tidak mengira bangsa, agama, jantina, kenegaraan mahupun pendapat politik. Walaupun terkadang visi dan misi seakan sukar, namun segalanya tercapai dengan kerjasama dan bantuan semua yang terlibat. Mereka yang terlibat, yang bergerak dengan fitrah prinsip yang baik ini bukan sekadar memberi bantuan fizikal, malah lebih dari itu mampu memberi dorongan dan bantuan dari aspek kerohanian. Mereka mempunyai semangat yang membara, kemahiran memimpin yang baik serta motivasi yang tinggi untuk membantu orang lain. Oleh yang demikian, mereka dilihat memainkan peranan yang amat penting dalam mengekalkan keharmonian dan kesejahteraan sesebuah negara.

    


    
      

    


    
      Hari ini, dunia berbanding sebelumnya begitu memerlukan gerakan kesukarelawanan. Pelbagai teladan baik yang dapat dicontohi daripada pasukan beruniform ini yang boleh disemai ke dalam masyarakat yang merangkumi isu-isu setempat. Kesemua nilai murni yang menjadi teras utama badan beruniform mampu menjadi perisai kepada pelbagai masalah dalam masyarakat terutamanya kepada golongan muda seperti gejala sosial dan kelunturan semangat patriotik cintakan negara. Keharmonian masyarakat dapat dicapai dan berupaya membantu memperhebatkan lagi proses pembangunan tamadun manusia memandangkan mereka ini begitu mudah menghulurkan bantuan apabila kembali kepada masyarakat walaupun tidak menyarung uniform yang telah sebati dengan diri.
    


    
      

    


    
      Gerakan unit beruniform menjadi sumber tenaga sukarelawan penting yang memberi impak besar kepada sesebuah negara. Mungkin masih asing di Malaysia, nilai tenaga sukarelawanan ini sebenarnya mencecah nilai berbilion ringgit di negara-negara maju seperti di Amerika Syarikat dan United Kingdom. Di negara-negara ini, nilai masa sukarelawan ini diwujudkan bagi memberi pengiktirafan kepada jutaan rakyat mereka yang berusaha mendedikasikan masa, tenaga dan bakat serta kepakaran mereka membantu individu-individu lain yang di dalam kesusahan dan memerlukan. Merujuk kepada Corporation for National and Community Service of United States, pada tahun 2013 nilai masa sukarelawan di negara mereka adalah USD22.55 per jam, Corporation for National and Community Service (2013). Pada tahun sebelumnya pula menurut mereka, dianggarkan 64.5 juta rakyat Amerika Syarikat atau 26.5 peratus dari golongan dewasa mereka memberikan 7.9 bilion jam bagi kerja-kerja kesukarelawanan yang bernilai lebih USD175 bilion. Lihat betapa besar kos yang perlu dikeluarkan oleh kerajaan Amerika sekiranya tenaga kerja ini perlu dibayar bukan secara sukarela. Rajah 1 menunjukkan nilai masa kerja sukarelawan di Amerika Syarikat pada tahun 2013 mengikut negeri. Nilai ini pula sebenarnya sentiasa meningkat saban tahun seperti statistik yang ditunjukkan di dalam Rajah 2.

      Rajah 1: Nilai masa kerja sukarelawan per jam, Corporation for National and Community Service (2013)

        Rajah 2: Statistik Nilai Kerja Sukarelawan per jam (1980-2013),
      


      
        Corporation for National and Community Service (2013)
      


      
        

      

    


    
      
        

      


      
        Mengapa gerakan kesukarelawanan menerusi badan beruniform ini begitu dominan? Walaupun dengan jumlah keahlian yang besar, mereka ini sebenarnya ‘berperang’ dengan sistematik. Mengambil contoh Pengakap, organisasi mereka tersusun di setiap peringkat dari kanak-kanak, remaja sehinggalah dewasa, dari peringkat sekolah sehinggalah ke universiti, lelaki dan perempuan. Jumlah keahlian mereka telah mencecah jutaan orang dan aktif di seluruh pelusuk dunia. Begitu jugalah kekuatan yang ada pada badan-badan beruniform yang lain. Walaupun tetap berhadapan dengan isu-isu pengurusan dan sistem, namun kesemua cabaran ini memberikan lebih motivasi dan pemangkin kepada mereka untuk terus berusaha untuk berbakti kepada masyarakat. Semangat kesukarelawanan sejati ini telah sebati dengan setiap gerakan badan beruniform.
      


      
        

      


      
        Bayangkanlah sekiranya kesemua mereka ini dapat berganding bahu menjalankan misi kesukarelawanan dalam satu-satu masa yang sama dan berperang melawan rasa bermalas-malas. Sudah pasti berupaya memberi impak yang amat besar kepada masyarakat dan negara. Inilah yang dapat dilihat apabila peristiwa banjir besar melanda beberapa buah negeri pantai timur Malaysia pada tahun 2014. Tidak putus-putus misi bantuan dihulurkan untuk memberikan khidmat bakti. Majoriti sukarelawan misi bantuan yang dihantar oleh universiti-universiti itu adalah daripada kalangan pelajar badan beruniform yang sudah terbiasa dengan kerja-kerja kesukarelawanan ini. Jika sebaliknya kerajaan perlu membayar keringat setiap tenaga sukarela badan beruniform ini pada kadar elaun biasa iaitu RM6 per jam, sudah pasti usaha menghadapi banjir dan proses pemulihan pasca banjir akan menjadi amat sukar, rumit dan membebankan dari sudut kewangan untuk dilaksanakan
      


      
        

      

    


    
      
        

      


      MEMBERI DAN MENERIMA


      
        
          Dalam pelaksanaan badan beruniform, ahlinya diberikan peluang untuk mempelajari dan menghargai kuasa memberi dan menerima. Dalam banyak keadaan, generasi muda terutamanya sering kali melaungkan hak-hak keistimewaan mereka semata-mata. Mereka mempersoalkan apa yang tidak diberikan kepada mereka dari segenap aspek kemudahan, prasarana, dana-dana aktiviti dan lain-lain tanpa melihat semula fungsi sebenar mereka di dalam masyarakat. Melalui penglibatan dalam badan beruniform, generasi pelapis masa hadapan ini berpeluang menghayati dan berperang untuk membentuk semangat kerja berpasukan, mempelajari kemahiran kepimpinan dan membina karakter jati diri yang mapan.
        


        
          

        


        
          Kita sentiasa ingin melihat mereka berjaya dalam apa jua bidang yang mereka ceburi tanpa melupakan tanggungjawab mereka terhadap komuniti yang mereka diami. Di sinilah semangat kental yang ada pada setiap sukarelawan badan beruniform membantu menjadikan dunia ini secara keseluruhannya tempat yang lebih baik untuk didiami. Mereka mampu menjadi teladan dan mentor kepada rakan sebaya agar turut aktif menyumbang tenaga dan jasa bakti kepada komuniti dalam apa jua bentuk. Apabila beraksi, mereka ini umpama tali yang mengikat keutuhan ikatan komuniti.
        


        
          Usaha ke arah melahirkan generasi muda yang memahami kepentingan kuasa memberi dan menerima ini adalah bertepatan dengan Dasar Sosial Negara (DSN) yang memberi penekanan kepada usaha pembangunan sosial yang berpaksikan nilai-nilai murni dan peningkatan keupayaan insan bagi mencapai kesepaduan dan kestabilan sosial, ketahanan nasional dan kesejahteraan hidup masyarakat Malaysia yang maju dan mantap, (Bahagian Pengembangan dan Pembangunan PINTAS, 2003). Tidak menunggu diri sempurna, ahli badan beruniform sentiasa menanti peluang berbakti mengikut kemampuan diri. Sentiasa berfikiran positif yang diri mampu memberi tanpa memikirkan apa yang bakal diterima di kemudian hari.
        

      


      
        

      

    


    DI MENARA GADING



    
      Dari pemerhatian kasar, setiap unit badan beruniform ini mempunyai identiti luaran yang agak berbeza jika dilihat dari uniform yang dikenakan. Mempunyai matlamat yang unik antara satu sama lain, setiap badan beruniform mempunyai motivasi ke arah melahirkan modal insan yang berkualiti. Di universiti, pemilihan untuk menyertai mana-mana badan beruniform yang diminati adalah lebih mudah. Di UTHM sebagai contoh, pelajar berpeluang menyertai badan beruniform melalui penawaran kursus kokurikulum berkredit (KKB) yang dikendalikan oleh Pusat Kokurikulum. Secara umumnya kesemua kursus KKB ini menerapkan proses pembelajaran secara aktif di dalam kelas yang dikelolakan oleh pengajar dan jurulatih yang berkelayakan dari segi pendidikan, kemahiran dan pengalaman.

    


    
      

    


    
      Dalam kurikulum Universiti Awam (UA), KKB merupakan elemen utama dalam usaha melahirkan graduan yang mempunyai Kemahiran Insaniah (KI) yang tinggi. KKB sama penting dengan kurikulum akademik yang ada dalam pendidikan negara kita selaras dengan hasrat Falsafah Pendidikan Kebangsaan iaitu untuk melahirkan insan yang seimbang dari segi jasmani, emosi, rohani dan intelek. Selaras dengan itu, Pusat Kokurikulum UTHM sentiasa berusaha gigih memenuhi objektif pendidikan negara ini melalui penawaran lebih 146 kursus KKB yang melibatkan Sembilan Teras utama:
    


    
      
        
          	Kesukarelawanan (Badan Beruniform)



          	Keusahawanan



          	Kepimpinan



          	Pengucapan Awam



          	Sukan



          	Kebudayaan



          	Daya Usaha dan Inovasi



          	Khidmat Komuniti



          	Sastera Liberal


        

      


      
        
          Realiti bahawa kesemua kursus-kursus KKB yang lain sama ada dari Teras Sukan, Teras Kebudayaan, Teras Keusahawanan dan lain-lain turut mampu meningkatkan KI pelajar memang tidak dapat dinafikan. Namun kursus badan beruniform di bawah Teras Kesukarelawanan diakui memainkan peranan utama dalam memupuk semangat patriotisme, disiplin yang tinggi, berdikari dan berkepimpinan dalam kalangan pelajar di samping memberikan peluang kepada pelajar mempelajari pelbagai kemahiran yang spesifik. Pelaksanaan kursus badan beruniform ini adalah bertepatan dengan konsep yang ingin ditekankan di dalam Pelan Pembangunan Pendidikan Malaysia (PPPM) 2013-2025 agar setiap kurikulum yang dirangka mampu melahirkan pelajar yang mempunyai identiti Malaysia dan beretika.
        

      


      
        

      

    


    
      
        Merujuk kepada setiap kursus badan beruniform yang ditawarkan, kandungan kursus adalah tertakluk kepada setiap agensi berkaitan yang disusun mengikut sukatan latihan yang sama diguna pakai di pihak mereka. Sebagai contoh PALAPES menggunakan modul latihan ketenteraan dari Kementerian Pertahanan Malaysia (MINDEF), tiga modul utama digunakan sebagai rujukan latihan kadet peringkat junior, intermediate dan senior. Setiap peringkat pula dibahagikan kepada dua bahagian lagi mewakili dua kredit. Ini bermaksud pelajar yang mengikuti kursus badan beruniform ketenteraan ini perlu mengikuti enam kredit kursus PALAPES untuk melayakkan mereka untuk ditauliahkan. Setiap kredit kursus ini menggunakan dokumen rasmi pihak Angkatan Tentera Malaysia (ATM) yang tertakluk sepenuhnya di bawah tanggungjawab MINDEF yang tidak boleh dipinda mahupun dimurnikan oleh pihak universiti, Silibus PALAPES, Pusat Kokurikulum, UTHM (2015).
      


      
        

      


      
        Bagi memastikan usaha menjaga kualiti tenaga pengajar dilakukan secara berkala Pusat Kokurikulum akan mengadakan bengkel jurulatih Training of Trainers (TOT) untuk memperbaiki mutu penyampaian pengajaran mereka agar selaras dengan visi dan misi Pusat Kokurikulum tanpa mengira agensi yang diwakili sama ada tentera, polis dan lain-lain. Tidak dinafikan staf badan beruniform ini mempunyai kemahiran yang spesifik dalam bidang masing-masing, namun TOT ini tetap menjadi prasyarat sebelum mereka dilantik secara rasmi, Manual Prosedur Kerja, Pusat Kokurikulum, UTHM (2015). Begitulah peranan dan komitmen yang dimainkan oleh pihak universiti dalam memastikan graduan yang dilahirkan kelak benar-benar mempunyai keyakinan diri, disiplin yang tinggi dan kematangan fikiran sebagai ciri-ciri keperibadian diri atau KI yang amat diperlukan oleh seseorang graduan universiti. Ciri-ciri ini juga sebenarnya menjadi tonggak kepada kecemerlangan akademik dan memainkan peranan penting dalam menentukan masa depan mereka.
      


      
        

      


      
        Di samping itu, program yang dirancang dalam pelaksanaan badan beruniform membolehkan pelajar berinteraksi dengan rakan-rakan daripada pelbagai latar belakang bangsa dan agama. Peluang ini mengajar mereka bertoleransi dan tolong-menolong menjayakan program di peringkat negeri, kebangsaan dan antarabangsa memandangkan terdapat aktiviti dilaksanakan secara gabungan antara badan beruniform dari seluruh UA. Kerjasama ini akan mencambahkan benih perpaduan, integrasi nasional dan nasionalisme dalam diri pelajar sehingga merealisasikan Gagasan 1 Malaysia. Kerjasama ini juga bermanfaat dalam mengembangkan rangkaian kenalan dan hubungan dengan kumpulan lain yang berkongsi matlamat dan minat yang sama. Bagi pelajar yang mempunyai perasaan malu yang menebal dan kerap berhadapan kesukaran berinteraksi dengan kawan baru, aktiviti ini memberi peluang kepada mereka ‘berperang’ untuk memperbaiki kemahiran komunikasi dan kemahiran bersosial, mampu mengatasi tekanan dan seterusnya membantu mengekalkan kesihatan.

          Suasana Setelah Selesai Program Perhimpunan Pagi dan Pertandingan Kawad Kaki Badan Beruniform Pusat Kokurikulum, Fiesta Kokurikulum Mahasiswa (FIESKOM) 2014
        


        
          

        


        
          

        


        PELANGI PERANG



        
          
            Hijau, biru, kuning dan kelabu, begitulah warna warni pelangi perang barisan pejuang yang dibentuk dari badan beruniform Teras Kesukarelawanan. Walaupun tidak memiliki senjata di tangan, merekalah modal insan yang tidak ternilai sebagai pejuang masa hadapan yang akan mempertahan dan mengisi kemerdekaan.
          


          
            

          

        

      

    


    
      

    


    
      

    


    
      

    

  


  
    Anda baru sahaja selesai membaca sampel bagi buku bertajuk



    "CITRA KOKURIKULUM"


    Ahmad Esa, Mohd Khir Mohd Nor, NawawiJusoh, Norashidah Abd Rahman, Zalinah Salehon


    Untuk bacaan selanjutnya, pembelian boleh dibuat di laman sesawang E-sentral dengan menggunakan pautan di bawah:


    https://www.e-sentral.com/book/info/203383/citra-kokurikulum


    jangan lupa Like, Share dan Follow Penerbit UTHM di media sosial untuk mendapatkan promosi dan terbitan terkini Penerbit UTHM


    https://www.facebook.com/penerbit.UTHM


    https://www.instagram.com/penerbit.uthm/

Gambar rajah 10: Pelbagai aplikasi teknik kegunaan lain

Kertas kerja telah diluluskan untuk program kokurikulum pelajar
Seterusnya pelajar ingin membuat permohonan alat tulis di stor
pusat tetapi agak lewat.

Pelajar

Staf

Pelajar
Staf

Puan saya hendak mohon alat tulis untuk program
hujung minggu ini.

Maaf, saya tidak dapat menolong sepenuhnya
kerana permohonan ini dilakukan secara online.
la mengambil masa dalam seminggu kerana
membabitkan pengesahan pegawai dari Pusat
Kokurikulum, Pejabat Bendahari dan Stor Pusat.
Sekiranya permohonan itu dibuat awal dari tarikh
program, proses permohonan ini akan mudah
diuruskannya.

Oh, begitu caranya. Saya minta maaf puan.

Tidak mengapa, saya boleh membantu tetapi tidak
sepenuhnya.

“Apa yang penting kerjasama daripada semua pihak yang terlibat”

Pelajar : Assalamualaikum puan, ini ada surat permohonan
penggunaan kolam renang.

Staf  : Maaf, awak salah tempat ni. Sebenarnya
penggunaan kolam renang adalah bawah
pengurusan Pusat Sukan.

“Pelajar sebenarnya tidak mengenali sepenuhnya nama-nama
bangunan atau Pusat Tanggungjawab (PT)) yang berada di
kampus UTHM”

Value o  Volutoer Hou, by State- 2013

Stres Warning Signs and Symptoms

Memory problems
Inability to concentrate
Poor judgment

Seeing only the
negative

Anxious or racing
thoughts

Constant worrying

Aches and pains

Diarrhea or constipa-
tion

Nausea, dizziness

Chest pain, rapid
heartbeat

Loss of sex drive

Frequent colds

unhii ess

Moodiness

Irritability or short
temper

Agitation, inability to
relax

Feeling overwhelmed

Sense of loneliness and
isolation

Depression or general

Eating more or less

Sleeping too much or
too little

Isolating yourself from
others

Procrastinating
or neglecting
responsibilities

Using alcohol,
cigarettes, o drugs to
relax

Nervous habits (e.g.
nail biting, pacing)

(sumber: htp://www helpguide.org/articles/stres/stres-symptoms-causes-
andbeffects hm)





OEBPS/Images/MS 57 - 10.PNG





OEBPS/Images/MS-56.jpg
nature
calls

Gambar rajah 9: Aplikasi Teknik sesuaikan
(ot evronmenticam,conyconcepyoublic-winal slanter)

Penglibatan aktif dalam bidang sukan dan akiiviti
kokurikulum yang memuaskan dan lulus ujian
yang ditetapkan.

The Body's Stres Response

When you perceive a threat, your nervous system
responds by releasing a flood of stres hormones,
including adrenaline and cortisol. These hormones
rouse the body for emergency action.

Your heart pounds faster, muscles tighten, blood
pressure ises, breath quickens, and your senses become
sharper. These physical changes increase your strength
and stamina, speed your reaction time, and enhance
your focus—preparing you to either fight or flee from
the danger at hand.

(sumber: http://wiww.helpguide.org/articles/stres/stres-symptoms-causes-and-effects. htm)

Gambar rajah 7: Aplikasi Teknik Gabungkan

ke Gaentn oo bas ar bilke- 3 bicyde:or diobli rolled)

Pelajar : Hello, ni staf Pusat Sukan ka?

Staf : Maaf awak salah call ni. Saya staf Pusat
Kokurikulum. Ok holeh saya bantu?

Pelajar : Dewan Badminton buka tak?

Staf  : Sebenamya Dewan Badminton, Pusat Sukan yang
menguruskannya.

“Menimba ilmu biarlah sampai ke hujung hayat”

Pelajar

: Maaf, awak berdua mencari siapa?
: (Dengan selamba menjawab), kami mencari

Pengarah.

: Siapa kamu berdua dan kenapa kamu terus

sahaja masuk ke dalam bilik Pengarah? Kamu tak
perasankah saya yang berada di luar ini? Tidak
menegur atau memberi salam? Saya nampak kamu
berdua waktu kamu masuk ke pejabat ini tadi, tetapi
saya sengaja tidak menegur kerana hendak melihat
sikap kamu.

(Kelihatan terkedu)...maafkan kami

Skala Pilihan

Sangat Baik Baik Sederhana | Memuaskan | Lemah
5 4 3 2 1
Pilihan 1| Pilihan2 | Pilihan3 [ Pilihan4 [Pilihan5] Skor
Kriteria 1
kriteria 2
Kriteria 3
Kriteria 4

Kriteria 5

Gambar rajah 4: Kaedah terkini penjenayah
htplphotost blogaercom/blogger'60532327/1 600728116 bir._lo._erroris_threat pg)

Ki1

Kemahiran Berkomunikasi (CS - Communication Skills)

Pemikiran Kritis dan Kemahiran Menyelesaikan Masalah

K2
(CTPS - Ciitical Thinking and Problem Solving)

K3 Kemahiran Kerja Berpasukan (75 - Team Work Skills)

Pembelajaran Berterusan dan Pengurusan Maklumat
K4

(LL - Lifelong Learning and Information Management)
KI5 | Kemahiran Keusahawanan (ES - Entreprencurship Skills)

Etika dan Moral Profesional
K6
(EM - Ethics & Professional Morals)

Ki7

Kemahiran Kepimpinan (LS - Leadership Skills)

Kebaikan

Kedudukan yang baik

@ Ketua
% Rujukan
# Reputasi
# Kebanggaan
Potensi % Pilihan
@ Pertumbuhan kerap
“ Boleh dipercayai
“ Boleh dipasarkan
% Meningkatkan status
Kepekaan 4 Tidak tahan lasak

Tidak tercapai
Rintangan

Tekanan bajet

Mengatasi Kepekaan

Program motivasi
Pampasan

Sasaran jangka pendek dan
jangka panjang

Persekitaran lestari

DORONGAN [PELAJAR UTHM [ PROJEK BERINOVASI
Penanugerahan | Pelajar Diploma Pemurnian Reka bentuk Perkakasan
Dorongan Pelajar Sarjana Muda | Program Perisian Baru
Paksaan Pelajar Masters Projek Komersial
Susunkan Pelajar Doktor Konsep Pengurusan Berinovasi
Falsafah
Tentukan Pelajar Pasca-Doktor | Penyelidikan Berinovasi
Falsafah
Jalankan Penyelidik Projek Bukan Stereotaip
Buatkan Pelajar Pra-Diploma | Teknik Baru
Mendorong Teknik Pemurnian dalam kerja perm-
binaan
Menggerakkan Katalis

Memujuk

Kerja Berinovasi

Gambar rajah 12: Aplikasi teknik susun semula
(bitpiiblog.ryman.co.ukfiday funextraordinary-pencil ar)

emahiran Pemikiran
Kreatif
keupayaan untuk
berfikir di luar kotak dan
meletakkan idea asal ke
kombinasi baru

Motivasi Dalaman

Sumber

Pengetahuan, Motivasi dalam
kemahiran dan diri keperluan
akses dan minat

untuk menjadi

kepada maklumat
kreatif

Gadis
Staf

Gadis

Staf

Gadis

kak, nak daftar koko...

Dik, boleh tunggu 2.30 petang.. sebab kami baru
nak rehat. Urusan kaunter sehingga jam 12.30
tengahari tadi. Kami akan buka semula pada
pukul 2.30 petang.

Lama sangat ke nak proses borang saya ni..222
(nada suara meninggi tiba-tiba)

: Tidak la lama tapi kami ada urusan yang perlu

dilakukan sebelum pukul 2.00 petang. Minta
tunggu sebentar ye. Kami akan layan pada pukul
2.30 petang dan kita akan berurusan di kaunter
nanti.

: Takkan tak boleh.!!! Dah la kelas pack...saya

tunggu bas dah la lama, sampai 12.30 takda bas...
pastu sampai-sampai pusat koko, tak boleh nak
daftarkan lak. (intonasi suara semakin meninggi
daripada nada sebelumnya).

Catatan penerimaan sampah

Example : If the a student failed in co-curriculum subject

11 SESSION
SEMESTER s (O
ISLAMIC AND
UMAT162  SOUTH EAST ASIA 2 648 [
CIVILIZATION
STATISTIC FOR
BSMIB23: o eNT 3 1062 B+
PROJECT MANAGE-
BPA2002 2 7.08 B+
PRINCIPLE OF
BPAT063  ANCE 3 12.00 A
PRINCIPLE OF
BPA1052  priniiNG 2 692 B+
HUMAN RESOURCE
BPAT042 N MENT 2 8.00 A
TECHNICAL
uMB1042 o 2 5.40 B-
CURRENT  CUMMULATIVE
TOTAL CREDITS : 17 u
ACCUMULATED
TOTAL CREDIT COUNTED ] 17 3
TOTAL GRADE POINTS. : 5650 10450
GPA @ 332 CPA: 37

AWARDED : SECOND CLASS HONOUR (UPPER)

Staf : Ooo, okey...Habis tu awak datang sini naik
apa..?
Gadis  : Naikbas la...dah la lambat, kena tunggu lama,

kelas lak baru habis
belum selesai.

anyak lagi urusan yang

Jangka Masa

Tindakan yang perlu dilaksanakan

Jangka Pendek

% Program pembinaan jati diri
# Diberi tanggungjawab yang lebih

Program kerja kompeten

Mengurus kepakaran dalaman

Jangka
Pertengahan

% Libatkan pelajar dalam Kuliah Kerja Nyata
Dalaman

# Libatkan pelajar dalam Program Pemindahan
Kredit di IPT lain

% Libatkan pelajar dari Briged Pembinaan,

Pembuatan dan lain-lain briged di UTHM dalam

Projek Industri.

Jangka Panjang

Program pertukaran pelajar di industri yang
diikiraf dan institusi pengajian tinggi dalam dan
luar negara.

% Membenarkan pelajar berada dalam Mesyuarat
Pejabat Inovasi UTHM dan diberi kebebasan
bersuara.

% Membenarkan pelajar mempunyai saham di

syarikat korporat

Membenarkan pelajar menubuhkan syarikat

sendiri ketika masih berada di kampus,

1201

Salam admin nak tanya,org
dekat kaunter pertanyaan pusat
koko memang layan student
macam sam**h ke??walaupun
kita bagi salam and tanya
baik2??

saya student baru n baru first
time berurusan dengan pusat
koko and dapat layanan macam
.

Gambar rajah 8: Aplikasi Teknik sesuaikan

(hitpsi/www.google.com/#q=artificial leg&tbm=nws)

Cerapan Anda

Objek #1

a),

Hubungan Visual

by,

o).

d)

Cerapan Anda

Objek £2

a).

Hubungan Visual

b).

o).

d)

Staf  : Boleh saya bantu?
Pelajar : Tidak ada apa-apa puan.

“Hai pelajar zaman sekarang ni, tidak mahu menunjukkan sikap
yang baik terhadap staf”

Example: If the a student get B- in co-curriculum subject

11 SESSION
SEMESTER 30082000
ISLAMICAND
UMATIG2 SOUTHEASTASIA 2 648 B
CIVILIZATION

STATISTIC FOR
BSMIE2s T 3 1062 B+
PROJECT
BRAZ0DZ R 2 7.08 B+
PRINCIPLE OF
BPAT063 [ ACE 3 1200 A
PRINCIPLE OF
BPAT0S2 LDl FTING, 2 6.92 B+
HUMAN
BPAI042  RESOURCE 2 8.00 A
MANAGEMENT
TECHNICAL
UMB1042 (o 2 5.40 B
CURRENT  CUMMULATIVE
TOTAL CREDITS 5 17 u
ACCUMULATED
TOTAL CREDIT COUNTED % 17 3
TOTAL GRADE POINTS. 5 59.20 107.20
GPA : 348 CPA: 325

AWARDED : SECOND CLASS HONOUR (UPPER)

ISESSION
SEMESTER 36082000
PRINCIPLE OF
BPATO2Z MANAGEMENT
BPAIOI3  ECONOMY
PRINCIPLE OF
BPATO33  ACCOUNTING

2 8.00 A
3 1086 B+

3 1146 A

EFFECTIVE
UMB1052 COMMUNICATION
TECHNOLOGY
BPA2083 MANAGEMENT
LEADERSHIP &
BPASTIZ - SUpgRVISION
ENGLISH FOR
UMB1011  ACADEMIC
PURPOSE
TOTAL CREDITS
ACCUMULATED
TOTAL CREDIT COUNTED
TOTAL GRADE POINTS.
GPA 375

AWARDED

2 660 B+

3 1m0 A

2 8.00 A
1 0.00  HL  PASSED
CURRENT  CUMMULATIVE
17 17
16 16
60.02 60.02
CPA: 375

FIRST CLASS HONOUR

Nota: Keutamaan diberikan kepada mereka yang
terlibat dalam bidang sukan dan kokurikulum yang
berkaitan.

Gambar rajah 2: Proses penjanaan idea
(to360instiute com'ag/ides generation/ndex )

Pelajar Sarjana Muda

Perkongsian Misi

Pelajar Diploma

Berpandangan Jauh

Tulen

Dinamik

Pelajar
Staf
Pelajar

Staf

Assalamualaikum puan, saya nak fotokopi.
Fotokopi mengenai apa ya?

Fotokopi untuk poster Program Bola Sepak di
UTHM hujung  minggu ini.

Sebenarnya syarat hendak fotokopi adalah tiga hari
sebelum program berlangsung.

“Masa itu emas”

Gambar rajah 1: Donald Trump ~ Gambar rajah 2: Tan Sri Tony

[R—————— Fernandez
hups/Avgoogle com) 53 oy + errandes

SEMESTER 11 SESSION 20082009

ISLAMIC AND
UMAT162 SOUTH EAST ASIA 2 648 B
CIVILIZATION
STATISTIC FOR
BSMiE2s: T 3 1062 B+
PROJECT
BPAZ002 B VENT 2 7.08 B+
PRINCIPLE OF
BPA1063  [RCCE 3 1200 A
PRINCIPLE OF
BPA1052  (HDTNG 2 6.92 B+
HUMAN RESOURCE
BPAI042 o MENT 2 8.00 A
TECHNICAL
ume1042 o 2 5.40 B-
CURRENT  CUMMULATIVE
TOTAL CREDITS : 17 34
ACCUMULATED
TOTAL CREDIT COUNTED 17 33
TOTAL GRADE POINTS © 6050 108.50
GPA : 356 cPA: 329

AWARDED : SECOND CLASS HONOUR (UPPER)

Gambar rajah 11: Aplikasi teknik lupuskan
it danisalis ordoress com2010/01/1 4pring leggedtbed)

WATEST TERRORIST THREAT

Lulus temu duga, uji bakat (permainan alat muzik
ATAU nyanyian dan ujian pendengaran yang
dikendalikan oleh fakulti.

Gambar h 5: Teori Kaitan Paksa
(http/vw

0. com/autostadivolkswagen-theme-parks)

2 8.00 A
3 10.86 B+
3 11.46 A

ISESSION

EFFECTIVE

Kesan gempa bumi Pengumpulan sampah

